
“Dink aan die gevangenes asof julle medegevangenes is.” Heb 13:3



Saam met Hulle in die Dal van Doodskaduwee
Ons moet nooit aan vervolgde Christene 
dink net bloot as mense in nood nie. As 
gevolg van Christus se offer vir ons almal, 
is hulle kosbare lede van ons familie vir 
ewig. Hierdie maand se tydskrif fokus 
uitsluitlik op God se voortgaande werk – 
deur die diens van gespesialiseerde
Frontlinie-Werkers – om die wonde 
van trauma te genees waaronder 
tienduisende van ons Christenbroers 
en -susters en hulle kinders gelei het. 
Om hulle waardig lief te hê en te dien, 
daag almal van ons by SVM onsself uit 
om nie net in hul tasbare behoeftes 
(kos, klere, skuiling, ens.) te voorsien nie, 
maar ook, deur 'n kragtige werk van die 
Here, hulle behoefte aan emosionele 
en geestelike genesing te vervul. Kom 
ek stel jou voor aan twee Frontlinie-
Werkers wat spesialiseer om hierdie 
getraumatiseerde Christene te help.

Philip en Miriam, sal julle asseblief 
julleself aan ons lesers voorstel?
Philip: Ek is 'n Amerikaanse sendeling 
op SVM se personeel en woonagtig 
in Afrika. My primêre rol is om SVM 
se planne te implementeer om in die 
emosionele en geestelike behoeftes van 
streng vervolgde Christene regoor die 
vasteland, te voorsien.

Miriam: Ek is 'n inwoner van Wes-Afrika, 
en ek het na Christus gekom nadat ek 
in ‘n Moslemfamilie grootgemaak is. 
Nadat ek in Oos-Afrika studeer het, 
het ek teruggekeer om in my moeilike 
tuisstreek te woon en te werk, waar 
ek help om kerke toe te rus om die 
behoeftes van Christenvroue en -kinders 
wat onder gewelddadige vervolging in 
die hande van Islamitiese ekstremiste 
gelei het, aan te spreek. In onlangse 
jare het ek in vennootskap met SVM in 
verskeie nasies bedien.

Terwyl ons ons kosbare Christenfamilie 
bedien – veral ons susters en hulle 
kinders – wat uiterste geweld en 
mishandeling aanskou en ervaar het, 
hoe het julle ons fokus op beide tegniese 
bevoegdheid en Bybelse getrouheid 
beskou?

M: Al ons traumareaksie, wat vir my en 
Philip gevorderde grade en dekades se 
gespesialiseerde ondervinding insluit, 
dien om ons te help om ander toe te rus 
om Bybelse bedieningsaktiwiteite van 
liefde, sorg en wedersydse bemoediging 
tussen lede van Christus se liggaam, te 
vestig. Ons kan nie oorbeklemtoon hoe 
belangrik dit is dat ons bedienaars is wat 
toegewy is aan, “God se werk, gedoen 
in God se weë, soos geopenbaar in God 
se Woord.”

P: Dit is reg. En ek wil byvoeg dat Miriam 
'n uitstaande voorbeeld is van die soort 
individu wat ons as vennote soek. Ons 
mees effektiewe bediening is onder 
vervolgde vroue en kinders wanneer 
ons inheemse en naby-kultuur vroue 
kan opwek wat die bediening van 
plaaslike kerke verbeter.

In SVM se werk, wat jy gesê het geheel 
en al Bybel-gebaseerd is, wat bedoel ons 
met die woord "trauma"? Hoe toegerus 
is plaaslike kerke in Afrika om vroue te 
bedien wat op hierdie wyse gely het?
P: Die pastors en gemeentelede aan 
wie ons regoor Afrika bedien, staan 
sterk in hul geloof en getuienis. Hulle 
is godvresende manne en vroue wat 
gewoond is om beduidende ontberings 
saam te deurstaan terwyl hulle hulle 
groei in dissipelskap. Ons gebruik die 
woord "trauma" wanneer ons verwys 
na lyding wat so ernstig is dat dit 
geloofsaktiwiteite en ander kernaspekte 
van gesonde leefstyl onderbreek.

M: Byvoorbeeld, die geweld onderbreek 
hul vermoë om te eet en te slaap, en 
om interaksie normaalweg met ander 
te hê. Hierdie beïnvloed, of stop selfs 
hul gebedslewe en verhouding met 
God en ander. Hulle ly aan nagmerries 
en paniekaanvalle. Hulle kan dalk nie 
basiese take by die werk of by die huis 
verrig nie. Hulle mag sukkel om hul 

kinders groot te maak, wie dikwels self 
slagoffers van dieselfde voorvalle is. 
Hulle kan sukkel om kerk by te woon of 
selfs met ander te praat. Hierdie effekte 
– veral as geen hulp verleen word 
nie – kan vir jare duur. Plaaslike kerke 
kan nie in die behoeftes voorsien van 
die honderde slagoffers rondom hulle 
wat so ernstig ly nie. Ons loop sy aan 
sy met hulle om hulle te help verstaan 
hoe hulle die bedieningswerk in sulke 
omstandighede kan uitvoer.

Philip, as die leier van SVM se werk in 
hierdie gespesialiseerde area, spandeer 
jy jou tyd en pogings, dag na dag, saam 
met ons kosbare Christensusters wat 
gruweldade gely het. Ek wil jou in die 
kollig plaas sodat ons lesers jou reaksie 
op die groot vraag kan hoor: Waar is 
God in hulle lyding?
P: Soos ons in Psalm 23 lees, laat 
God toe dat hulle “deur die dal van 
doodskaduwee loop.” Dit is dikwels 'n 
lang en uiters moeilike dal, maar God 
is altyd by hulle, net soos Hy belowe 
het. Die lyding is afskuwelik, maar die 
teenwoordigheid van ons nederige 
Verlosser en Sy werk in hulle lyding, is 
pragtig.

Miriam, ek wil teenoor ons lesers 
getuig dat terwyl ek saam met jou 
gereis het en beleef het hoe jy onder 
baie omstandighede bedien, sien ek 
dat jy die vrede en vreugde van die 
Here uitstraal. Dit is 'n wonderwerk. 
Liewe suster, ek doen ‘n beroep op al 
ons lesers hierdie maand om vir jou 
en die ander saam met wie ons hierdie 
bedieningswerk in Afrika doen, te bid. 
God het ons grootliks geëer en geseën 
deur ons toe te laat om saam met jou te 
bedien.
M: Aan almal wat bid en ons werk 
ondersteun, dankie! Wees geseënd in 
Jesus se naam!

Luister na meer van Phillip oor hoe SVM 
Christene help wat onder trauma gely het 
nadat hulle weens hulle geloof vervolg is.   
vomradio.net/trauma



Almagt ige Vader,
Ons loof U omdat U vir Christene omgee wat 
voortdurende emosionele pyn en geestelike 
stryd trotseer as gevolg van mishandeling, 
aanrandings en wat selfs moord op geliefdes 
moes aanskou – alles vanweë hulle geloof in 
Christus.
 Volgens U rykdom in barmhartigheid, 
vra ons nederig dat U hulle ontmoet op hul 
punt van nood en gun hulle volle geestelike 
gesondheid asook geestelike en emosionele 
welstand.
 Herstel in hulle die vreugde van U verlossing. 
Gee hulle krag en vasberadenheid. Voorsien in 
elkeen van hul behoeftes.
 Omring hulle met 'n sterk plaaslike liggaam 
van Gelowiges om bemoediging, gebed en 
gemeenskap te voorsien.
 Terwyl hulle volkome genesing ontvang, 
Here, mag baie ander in hul gemeenskappe, 
selfs hul vervolgers, erken dat U alleen God is en 
hulle geloof in U plaas.

In Jesus se naam, Amen. 



Te midde van voortdurende aanvalle 
deur Islamitiese ekstremiste, vind 
Christene in Burkina Faso hoop en 
genesing vir innerlike letsels.

GENESING
vir die Gebrokenes van Hart

Z alissa Sanou het in Mei 2021 
in die kraamsaal van 'n klein 
hospitaal gewerk toe sy 
geweervuur buite hoor. 

“Toe ons die skietery hoor, was 
ons bang,” het sy gesê. Nie ver van die 
hospitaal af nie het Islamiete teen 
polisie- en regeringsoldate geveg. En 
toe die soldate noodbehandeling by die 
hospitaal gesoek het, het Islamitiese 
ekstremiste die gebou omsingel.

Kort voor lank was die kraamkliniek 
onder aanval en koeëls het die mure 
deurgedring. "Sommige vroue ... het 
gehuil," het Zalissa gesê. “Sommige het 
geval en seergekry, en sommige was 
gereed om geboorte te gee. Almal het 
gesoek na 'n plek om weg te kruip.”

Zalissa het onder 'n bed geskuil. Maar 
terwyl meer as 100 ekstremiste die gebou 
aangeval het, hoor sy 'n verskrikte vrou 
huil om hulp en voel sy moet iets doen. 
“Here, ek is hier om lewens te red," het 
Zalissa gebid. "Vader, bedek my sodat ek 
hierdie vrou kan help wat haar baba in 
die lewe bring.”

Zalissa het deur die kamer gekruip en 
die vrou nader aan haar getrek. Sy het die 
stryd wat buite woed geïgnoreer en die 
vrou gehelp om geboorte te gee. Skok en 
benoudheid het egter veroorsaak dat die 
vrou haar bewussyn verloor.

“Die baba het gehuil, die vrou was 
bewusteloos en ek het nie geweet wat om 
te doen nie,” het Zalissa gesê. Toe het sy 
na die Here geroep: "Jesus, Jesus, Jesus! 
Red hierdie vrou!” En terwyl sy bid, het 
die vrou haar bewussyn herwin.

Die nuwe ma en haar baba het oorleef, 
maar nie almal in die hospitaal het nie. 
Die stryd het vir drie ure voortgeduur, 
waartydens een van Zalissa se kollegas 
vermoor is en haar baas gyselaar geneem 
is. Toe regeringsmagte uiteindelik 'n pad 
oopgemaak het wat hospitaalpersoneel in 
staat gestel het om te ontsnap, het Zalissa 
en verskeie kollegas te voet gevlug.

Terwyl sy van die gevegte weg-
gehardloop het, het Zalissa lyke in die 
strate sien lê, en baie was vermink. Sy 
en nog een vrou het vir sowat 14km 
gehardloop, totdat hulle 'n klein dorpie 

bereik het, maar Islamitiese vegters het 
daar gewag. Een van die ekstremiste het 
Zalissa seksueel aangerand en 'n swanger 
kollega het 'n miskraam gehad as gevolg 
van die stres en angs.

Nadat die Islamiete Zalissa vrygelaat 
het, het sy na Burkina Faso se hoofstad, 
Ouagadougou, gereis, waar sy fisies veilig 
was, maar nie emosioneel goed nie.

“My hart was gebroke,” het sy gesê. 
“Dit was vir my baie moeilik – baie, 
baie moeilik.” Toe haar fisiese beserings 
genees het, het sy geestelik en emosioneel 
aanhou sukkel. Sy het onthoofde liggame 
gesien, 'n afgryslike herinnering wat 
haar sal bybly. En sy het die seksuele 
aanranding geheim gehou – selfs 
van haar man. Die pynlike, geheime 
herinneringe het nagmerries begin 
veroorsaak waarin sy die aanranding en 

Zalissa het steeds pynlike 
herinneringe van 'n Islamitiese aanval 
in 2021. Maar sy skep groot vreugde 
om ander te help om van emosionele 
wonde te genees. 



mishandeling herleef het. Dit het ook 
haar verhouding met haar man diep 
geraak en sy was bang om terug te keer 
werk toe.

'n Pastor wat van Zalissa se situasie 
geweet het, het haar genooi om 'n paar 
ander vroue te ontmoet om te leer 
hoe God innerlike wonde kan genees. 
Eerstens is die vroue aangemoedig om 
al hul lydings op 'n stuk papier neer te 
skryf. “En dan gaan julle uit en gee dit vir 
Jesus,” het Zalissa gesê en beskryf hoe sy 
simbolies haar lyding by die voet van 'n 
kruis neergelê het. “Dit was op daardie 
dag wat ek begin beter voel het.”

Om haar storie met ander vroue te deel 
wat seksueel aangerand is, het ‘n mate 
van genesing gebring, maar Zalissa kon 
steeds nie dink hoekom God toegelaat 
het dat sy mishandel word nie. “Toe 
hierdie ding gebeur het,” het sy gesê, “het 
ek vir God gesê dat Hy my verlaat het.”

Haar perspektief het egter verander toe 
sy by ander Christene aangesluit het om 
te bestudeer wat die Bybel oor lyding en 
vergifnis sê. “Ek het besef ek moet nie sê 
dat God my verlaat het nie,” het Zalissa 
gesê: “want ... ek het Sy hand oor my 
gesien toe ek deur moeilike tye gegaan 
het.”

'n Nasie Onder Beleg
Islamitiese groepe van naburige Mali 
en Niger het Burkina Faso binnegeval, 
beheer oor ongeveer 'n derde van 
die land se grondgebied geneem en 
meer as 2 miljoen Burkinese uit hul 
huise verdryf. Hoewel die Islamiete 
onoordeelkundige moorde in die 
meerderheid-Moslem nasie gepleeg het, 
het hulle gewoonlik Christene eerste 
geteiken.. 

In onlangse jare het die Islamiete 
honderde pastors ontwortel en baie 
Christene vermoor. In Augustus 
2024 het Islamitiese ekstremiste 26 
Christenmans in die dorpie Kounla 
vermoor nadat hulle hul hande 

Ek het vir God gesê dat Hy my verlaat het. Ek 
het besef ek moet nie sê dat God my verlaat 
het nie, want ... ek het Sy hand oor my gesien 
toe ek deur moeilike tye gegaan het.

vasgebind en hulle in ‘n kerk ingedwing 
het.

“Christene het waarskynlik groter 
emosionele onrus as die algemene 
Burkina-bevolking gely,” het ’n 
Frontlinie-Werker gesê, "omdat 
djihadiste gereeld kerke teiken wanneer 
hulle ‘n dorpie ingaan … soos Kounla 
ter illustrasie. Om hierdie rede raak die 
druk om emosionele sorg in gebiede 
soos Kounla te voorsien, al hoe erger, 
omdat die welstand van die toekomstige 
kerk in Burkina Faso mag afhang 
van beradingsintervensies tydens die 
nasleep van sulke aanvalle.”

Die effek van die moorde, 
ontwortelings en aanrandings is so 
wydverspreid dat pastors sukkel om vir 
al die Christene wat onder geestelike en 
emosionele wonde ly, te sorg.

"Ons het baie, baie mense verloor," 
het Boubakar Ouedraogo, 'n pastor en 
senior kerkleier in Ouagadougou, gesê. 
“En baie … kerke is gesluit.”

Maar Boubakar werk daaraan om 
die gebroke mans en vroue in sy land te 
help om te genees, insluitend diegene 
met emosionele wonde wat hulp mag 
weerstaan. “In ons kultuur en in baie 
kulture, sê hulle mans mag nie huil nie, 

“ “



mag nie treur nie," het hy gesê. "Ons laat 
hulle besef dat Jesus self na die dood van 
Lasarus getreur het. Dit is normaal vir ’n 
man om te treur.”

Boubakar ontmoet gereeld ander 
pastors om Christene te identifiseer wat 
aan emosionele trauma ly. Dan nooi 
hulle daardie mense na 'n week van 
onderrigting wat ontwerp is om hulle 
te help om lyding in 'n Bybelse konteks 
te verstaan en God se genesing te begin 
ervaar. Daarna ontvang die deelnemers 
'n kopie van die onderrigting op 'n 
oudiospeler en word aangemoedig om 
dit wat hulle geleer het met ander te deel 
wat ook dalk hulp nodig het.

“Trauma ontkoppel die persoon van 
God, uit Sy omgewing en van Homself,” 
het die pastor gesê. “Wanneer jy 
getraumatiseer is, is jy nie jou normale 
self nie. Jou identiteit verander.” 
Boubakar werk om mense te help om 
weer hul verhouding met ander en met 
die God wat liefhet en vir hulle omgee, 
te herstel. 

Getroos om Ander te Vertroos
Yacouba Odineneka, 'n staatswerker, 
het verskeie Islamitiese aanvalle oorleef. 
Dit het nog nooit by hom opgekom dat 

hy dalk aan trauma ly nie, maar na die 
aanvalle het hy opgemerk dat beide hy en 
sy vrou vreemd opgetree het

“Ná die terreuraanvalle het ek besef 
dat ek verander het,” het hy gesê. “Ek 
het senuweeagtig geword. Soms kon ek 
alleen sit en met myself praat.” Yacouba 
het meestal binnenshuis gebly, en hy het 
gesukkel om in die nag te slaap. Intussen 
het sy vrou aan konstante hoofpyne 
en woede gely en ‘n gebrek aan eetlus 
gehad. “Sy het geskree, en ek het gedink 
my vrou het verander,” het Yacouba gesê. 
“Sy het aggressief geword; sy was nie 
voorheen so nie.”

Tydens een aanval het Islamiete ’n 
ouderling by Yacouba se kerk vermoor en 
sy pastor ontvoer. Hulle het die pastor 
vir 'n paar dae gyselaar gehou voor hulle 
hom uiteindelik vermoor het. Yacouba 
het sy liggaam, saam met dié van 
verskeie ander wat gedood is, gevind en 
hulle begrawe.

Tydens 'n ander aanval, het Islamiete 
meer as 100 mense vermoor, nie ver 
van waar Yacouba en sy gesin gewoon 
het nie. En later, is hy en twee van sy 
kinders in hul eie huis deur twee jong 
ekstremiste gyselaar gehou. Yacouba 
het gedink hulle gaan hom en sy kinders 
doodmaak, maar die Islamiete het 

uiteindelik sy huis verlaat, vermoedelik 
vies oor die geskree van Yacouba se baba.

Soos Zalissa, is Yacouba genooi om 
te hoor hoe God innerlike wonde kan 
genees. Terwyl hy na die leringe van 
plaaslike pastors geluister het, het hy 
besef dat beide hy en sy vrou aan trauma 
gely het. Hy onthou een spesifieke les 
wat hom gehelp het om die diepte van sy 
probleem te besef.

“Vir my was dit die les oor vergifnis,” 
het hy gesê. “As gevolg van dit wat ek 
trotseer het, was dit baie moeilik vir my 
om te vergewe.”

Terwyl Yacouba Bybelse vergifnis 
bestudeer het, het hy tot die besef gekom 
dat God se vergifnis van sy sondes moet 
lei na sy eie vergifnis van ander. “Ek kon 
sommige mense vergewe en sommige 
dinge van die hart afkry,” het hy gesê.

Voordat hy die Islamitiese aanvallers 
kon vergewe, moes hy egter eers sy eie 
ma vergewe. Yacouba is in ‘n Moslemhuis 
grootgemaak, en sy ma het hom verwerp 
toe hy 'n volgeling van Christus geword 
het. Met verloop van tyd het hy sy ma 
vergewe, en in die proses het sy haar 
geloof in Christus geplaas.

Toe Yacouba vir sy vrou vertel het wat 
hy by die pastors geleer het, het sy ook 
'n nuwe vlak van vrede gekry. Yacouba 

Baie lewendige kerke bestaan in Burkina Faso, maar slegs 21% van die 
bevolking bestaan uit Christene. Meer as die helfte van die bevolking is Moslems, 
insluitend sommige ekstremiste wat glo dat alle Burkinese mense Moslems 
moet wees, en die res van die bevolking beoefen etniese godsdienste. 



Om oor Bybelse vergifnis te leer, het 
Yacouba gehelp om vrede te vind.  

het toe met ander gedeel wat hy geleer 
het, insluitend 'n dokter wat weens die 
behandeling van so baie slagoffers van 
die aanvalle, self onder geestelike en 
emosionele bekommernisse gely het. 
Deur hul besprekings het die dokter se 
geestesgesondheid verbeter en hy het 
die krag herwin om voort te gaan om 
mediese sorg te verskaf.

Yacouba en Zalissa het elkeen hul 
lewens gewaag om hul stories te deel. 
Zalissa het 13 ure bo-op 'n vragmotor 
gery om Ouagadougou te bereik, en 
Yacouba het die bekampte gebied waar 
hy gewoon het, verlaat. Hy het in 'n 
militêre vliegtuig, wat oor Islamitiese 

grondgebied gevlieg het, gevlug. Hy het 
nie geweet hoe hy veilig tuis sal kan 
terugkeer nie.

Zalissa het gesê die vrou en baba wat 
sy tydens die hospitaalstryd gehelp het, 
vaar goed. En sedert sy self seksueel 
aangerand is, het Zalissa vier ander 
vroue gehelp wat seksueel aangerand 
was. Wanneer hulle haar bedank vir 
haar hulp, wys sy hulle na God.

"Ek sê vir hulle om God te dank," het 
Zalissa gesê, “want dit is God wat my 
toegelaat het om hierdeur te gaan. Die 

les oor Bybelse vergifnis is baie, baie, 
baie belangrik. “Dit help ons om vry te 
kom, om genees te word.”

Yacouba vra gebed terwyl hy meer 
mense troos met die troos wat hy 
ontvang het. “Ek wil hê mense moet vir 
my bid sodat ... ek die lesse wat ek geleer 
het kan gebruik om baie mense te help,” 
het hy gesê. “Daar is nou baie mense wat 
getraumatiseer is, maar hulle weet nie 
dat hulle getraumatiseer is nie. Mag God 
my meer deernis gee, meer krag om al 
hierdie mense te help.” 

As gevolg van dit 
wat ek trotseer 
het, was dit baie 
moeilik vir my om 
te vergewe.

““

Islamiete in Burkina Faso teiken 
gewoonlik Christene eerste, maar 
hulle val ook Moslems aan wat 
sommige nog meer ontvanklik maak 
vir die Evangelie. .

GETROUE GETUIES IN INDIË VANAF DIE EERSTE 
EEU TOT VANDAG

Van Thomas tot Kande



 
 

Die apostel Thomas word vandag dikwels beskou as "twyfelende Thomas". 
Die waarheid is dat hy eenvoudig wou weet of Christus se Opstanding 
werklik was. Toe hy versekering gekry het, het hy daardie boodskap na die 
uithoeke van die aarde geneem.

Geskiedkundiges glo dat sy toewyding om Jesus Christus te verkondig, so 
sterk was dat hy so ver as Indië gereis het, en die Evangelie regdeur sy reis 
heen verkondig het. Hy het ontberinge en slae verduur, en uiteindelik in 
suidelike Indië met ‘n spies doodgemaak is.

Die saad van die Evangelie wat Thomas in Indië geplant het, dra vandag 
steeds vrug in Christene soos Kande Mudu. Kande het 'n vurige evangelis 
geword nadat hy tot geloof in Christus gekom het, ten spyte van teenstand 
van radikale Hindoes. Dorpsouderlinge het druk op hom geplaas om sy 
geloof te versaak, maar hy het getrou aan die Here gebly. Nadat Kande 
gehelp het om sy drie broers na Christus te lei, het dorpsouderlinge 
geweet dat daar geen verandering in sy hart was nie ... dus hulle het hom 
doodgemaak.

Volgens kerklike tradisie is 29 Junie die martelaarskap van die apostel 
Paulus. Sluit hierdie maand by Christene regoor die wêreld aan en 
onthou die getroue getuienis van diegene wat, soos Paulus, hulle 
lewens gegee het vir die bevordering van die Evangelie. En word 
geïnspireer deur hulle voorbeeld om dieselfde vrymoedigheid te hê om 
Christus in jou gemeenskap te verkondig.

Inspireer jou gesin, groep, klas of kerk om dapper getuies vir Christus te 
wees, kom wat wil.

Besoek persecutionsa.org/martyr om die kort speelfilm te kyk en gratis 
hulpbronne af te laai.

WAT IS “THE DAY OF THE CHRISTIAN MARTYR”?

DIE GETROUE GETUIENIS 
VAN THOMAS EN KANDE

GRATIS DIGITALE HULPBRONNE
Laai hierdie  digitale hulpbron-stel  af om persoonlik of aanlyn saam met jou gesin, groep, klas of kerk te 
gebruik. Besoek www.persecutionsa.org/martyr 
 
Dit sluit in:  » “Day of the Christian Martyr” | 2025 video

 » Vrae vir nadenke
 » Boeletien-insetsels
 » Gebedskyfies
 » Preekuiteensetting
 » Gespreksgids: Praat met Kinders oor Vervolgde Christene 

http://www.persecutionsa.org/martyr
http://www.persecutionsa.org/martyr


WAAR IS HULLE NOU?

››››  LILIANA van COLOMBIË

 
Liliana se ouers, Amelo en Christina, is tot pastors beroep in 
'n kerk in 'n gevaarlike streek langs die Colombia-Venezuela 
grens. Die Colombiaanse weermag het onsuksesvol probeer 
om opstandigheid deur die Revolutionary Armed Forces of 
Colombia (FARC) te onderdruk. 
 Die FARC, wat hulle verset teen die invloed van die 
Christendom in gebiede wat hulle beheer, het Liliana se familie 
gewaarsku om die gebied te verlaat. Die guerrillas het die 
kerk gebombardeer en die hele dorp gedwing om te verskuif. 
Maar ten spyte van die dreigemente en geweld, het Amelo en 
Christina volhard.
 Toe, een oggend in 2011, het Amelo die huis soos gewoonlik 
verlaat, maar nooit teruggekeer nie. Sy familie het later 
verneem dat hy vermoor is omdat hy die FARC uitgetart het en 
sy Evangeliebediening voortgesit het. Liliana was toe 13.
 "Dit was regtig moeilik," het Liliana gesê. “Dit het soort van 
ons geloof geruk.”
 Deel van Liliana se genesingsproses was die bywoning van 
‘n dissipelskap opleidingsprogram waar sy gevoel het God 
roep haar om 'n sendeling vir die Palestynse volk te word. “As 
gevolg van die ervaring, veral met betrekking tot my pa … wat 
’n martelaar was, het ek weet dat God my al jare voorberei het,” 
het Liliana gesê. “Ek weet dat God met my is, wie kan teen my 
wees?”
 Liliana is besig om 'n graad in sielkunde te voltooi, wat 
sy vertrou nuttig sal wees in haar sendingwerk. Sy is nie 
bekommerd omdat sy die een gewelddadige plek moet verlaat 
om in 'n ander te bedien nie. “Ek moet gehoorsaam wees aan dit 
waarvoor God my geroep het om te doen,” het sy gesê, “en ek is 
seker dat Hy my geroep het.”
 Sy vra gebed vir haar ma, wat vir kanker behandel word, en 
vir haar eie studies en geestelike groei. “Ek sou meer wysheid 
wou kry om die moeilike oomblikke te oorkom,” het Liliana 
gesê. “Bid meer in besonder dat ek sal vasstaan in my geloof in 
God.”

››››  FENNY SURYAWATI van 
INDONESIË

Op 13 Mei 2018 het selfmoordbomaanvallers wat verbind is 
aan die selfgeproklameerde Islamitiese Staat (ISIS) 15 mense 
in drie kerke in Surabaya, Indonesië se tweede grootste stad, 
vermoor. 
 Fenny Suryawati het naby die hoofingang van haar kerk 
gestaan toe 'n swart minibus die kerk se hek gestamp en 
ontplof het, wat tot die dood van 10 mense by die kerk gelei 
het. Fenny se dogter, Clarissa, is deur skrapnel beseer, en meer 
as 85% van Fenny se liggaam het ernstig verbrand.
 Ná Fenny se aanvanklike drie maande in die hospitaal het 
sy steeds operasies en fisiese terapie benodig. Haar vel was 
so broos dat sy nie eers vir Clarissa kon omhels nie, en sy het 
hulp nodig gehad met basiese daaglikse aktiwiteite.
 Met ondersteuning van die wêreldwye liggaam van 
Christus, het Fenny deurlopende mediese behandeling en 
rehabilitasiedienste ontvang. Alhoewel haar herstel stadig en 
pynlik was, rapporteer Frontlinie-Werkers dat sy vordering 
maak en onlangs self na 'n vergadering met hulle gery het.
 Fenny het gesê die Here het haar 'n nuwe gevoel van 
doel gegee tydens haar herstel, en sy hoop dat Hy haar storie 
sal gebruik om Sy koninkryk te bevorder. “Haar positiewe 
gesindheid was so 'n voorreg om te aanskou,” het 'n Frontlinie-
Werker gesê.
 Fenny kon met van die voormalige terroriste ontmoet 
wat berou getoon het oor hul dade. "Ek wou nie wraak neem 
nie,"  het sy gesê, "omdat ek weet God het 'n plan gehad. Ek het 
nooit ‘n gevoel van bitterheid teenoor hulle gehad nie. As ek 
wel bitter gevoel het, watter nut sou dit hê?”
 Aanvalle soos die Surabaya-kerkbomaanvalle het baie 
van Indonesië se 220 miljoen Moslems genoop om Islam te 
bevraagteken en meer ontvanklik vir die Evangelie te word. 
Fenny het gereageer op hulle openhartigheid en vertel hulle 
gretig van Christus wanneer hulle oor haar letsels uitvra.

1 FILIPPYNE Bid vir Bybelskole wat voortgaan om moedige Christene toe te rus vir bediening in Moslem-meerderheidsgebiede.

2 COLOMBIË Bid dat God die weduwees en kinders van pastors wat weens hul vrymoedige getuienis vermoor is, sal vertroos.

3 AZERBEIDJAN Prys God dat baie Azeri-Christene Christus getrou verkondig ten spyte van teenstand en moontlike boetes.

4 MEXICO Bid vir Gabriela, wie se man en bure haar meer as 40 keer geslaan het weens haar vrymoedige getuienis.

5 NEPAL Bid dat elke Christen in die land 'n eksemplaar van God se Woord sal hê.

6 OESBEKISTAN Bid dat Oesbeekse Christene familielede sal vergewe wat hulle weens hul geloof verwerp.

7 SRI LANKA Bid vir Pastor Sam wat die Evangelie met vrymoedigheid verkondig te midde van aggressie en opposisie.

8 AFGHANISTAN Bid dat baie Afghane die Evangelie deur sosiale media en uitsaaibronne sal hoor

9 MAURITANIË Bid vir diegene wat Bybels met die hand in die land indra met groot risiko.

10 SOMALIË Bid dat baie jongmense in Somalië wat ontnugter raak met Islam, hulle tot Christus sal wend.

11 DRK* Bid vir die emosionele en geestelike genesing van Christene wat gewelddadige aanvalle trotseer het.

12 CHINA Bid vir gevange Chinese Christene, soos Wang Yi en Fu Xuanjuan.

13 MALEISIË Bid dat die Evangelie onder die Maleise mense sal bevorder deur verhoogde toegang tot Bybels in die Maleise taal.

14 NOORD-KOREA Bid dat Christene wat Bybels ontvang wat na Noord-Korea gesmokkel word, sal groei in hul kennis van God se Woord.

15 SOEDAN Baie Christene is deur gevegte tussen Islamitiese groepe ontwortel. Bid vir God se voorsiening.

16 BROENEI Bid vir die paar dapper evangeliste en sendelinge wat, ten spyte van die risiko's, die waarheid van die Evangelie verkondig.

17 TURKMENISTAN Die Turkmeense Bybel is onwettig in Turkmenistan. Bid dat Christene toegang daartoe sal verkry.

18 SIRIË Loof God vir die getroue getuienis van Christene wat ondanks vyandige toestande in die land gebly het.

19 MOSAMBIEK Bid dat die fisiese en geestelike behoeftes van die meer as 100,000 ontwortelde Mosambiekers bevredig sal word.

20 MALI Bid vir Jacques, 'n voormalige pastor wat nou ander pastors van God se Woord voorsien. Loof God vir sy bediening.

21 BENIN In Benin is ongeveer 30% Christene, 40% beoefen etniese godsdienste en 30% is Moslems. Bid dat meer Christus sal ken.

22 NIGER Bid vir die genesing van Jeff Woodke, wat geslaan en vir ses jaar gevange gehou is weens sy Christelike getuienis.

23 ALGERIË Bid dat Christene wie se kerke deur owerhede gesluit is, maniere sal vind om te vergader.

24 RUSLAND** Bid dat die liggaam van Christus die lig vir die wêreld sal wees (Matteus 5:14).

25 BURKINA FASO Islamiete het pastor Laurent se kerk afgebrand en hom later ontvoer. Bid vir sy beskerming en vrylating.

26 PAKISTAN Bid dat toenemend beperkende wette oor godslastering, wat dikwels gebruik word om Christene te onderdruk, herroep sal word.

27 TANZANIË Bid vir 'n sterk Christelike getuienis in die eilandsee van Zanzibar, wat 99% Moslem is.

28 JEMEN Bid vir die volgehoue standvastige geloof van pastor Ebrahim, wat met 'n vuurwapen gedreig is vir sy vrymoedige getuienis.

29 INDONESIË Bid dat Christene wat in vyandige en afgeleë gebiede woon toegang tot God se Woord sal hê.

30 SAR*** Bid dat Christene wat deur die burgeroorlog ontwortel is, hul toevlug in Christus sal vind.

*DEMOKRATIESE REPUBLIEK VAN DIE KONGO
**RUSLAND EN GEBIEDE ONDER SY BEHEER
***SENTRAAL-AFRIKAANSE REPUBLIE

Staan saam met Vervolgde Christene

Dien vervolgde Christene in vyandige 
gebiede en beperkte nasies en wees 
'n stem vir hulle. Jou geskenk verleen 
aandag aan alle bedieningsbehoeftes, 
insluitend die onmiddellike behoeftes 
van ons vervolgde broers en susters, 
terwyl hulle Christene regoor die 
wêreld in nouer gemeenskap met die 
vervolgdes en tot 'n dieper toewyding 
aan Christus roep.

“Dink aan die gevangenes asof julle medegevangenes is.” Heb 13:3

Volg ons:

Oorweeg asseblief om 'n skenking 
in enige van die volgende 
bankrekeninge te maak:

www.persecutionsa.org

Laai ons GRATIS “VOM App” op u 
Slimfoon af. 

Tik “Voice of the Martyrs” in die soekveld in 
op Google Play of op die App Store.

Daaglikse herinnerings om vir die vervolg-
des te bid, navorsing te doen op Vyandige 
of Beperkte lande en die werk wat SVM 
daar doen; skakel in by VOMRadio plus 
nog vele, vele meer.

